UNIT 5: TOLAK DALAM LINGKUNGAN 10
UNIT 5: TOLAK DALAM LINGKUNGAN 10

	
	
	UNIT 5.1

	
	
	

	hasil pembelajaran
	
	langkah-langkah pengajaran

	Murid berupaya:
Menentukan kurang satu daripada suatu nombor
	
	1. Lukis petak bernombor ‘0’ hingga ‘10’ di atas lantai pada satu garis lurus. 
2. Minta seorang murid membaling pundi kacang ke dalam mana-mana kotak yang dilukis tadi, contohnya petak ‘4’. Minta murid itu membuat empat lompatan sambil murid lain membilang jumlahnya. Soal jawab:

Di petak nombor berapakah Aina berada?
(Murid akan menjawab “Di petak nombor ‘4’”)
Sekarang cikgu minta Aina lompat satu petak ke belakang.

Di manakah Aina sekarang?
(Murid akan menjawab “Di petak nombor ‘3’”)
Kurang satu daripada empat ialah tiga.
Jika Aina lompat satu petak lagi ke belakang, di manakah Aina akan berada?
(Murid akan menjawab “Di petak nombor ‘2’”)
Bagaimanakah kamu tahu? Tunjukkan saya.
(Aina boleh diminta melompat satu petak ke belakang)
Kurang satu daripada tiga ialah dua.

3. Ulangi langkah 2 dengan memberikan contoh-contoh yang lain. Tunjukkan pergerakan tersebut di sepanjang kotak bernombor itu. Pastikan murid dapat memahami iaitu kurang satu daripada suatu nombor adalah nombor yang sebelumnya. Sebut dan tuliskan pada papan tulis:

Kurang satu daripada sepuluh ialah sembilan.
Kurang satu daripada sembilan ialah lapan.
Kurang satu daripada lapan ialah  ...
(Murid diminta menyatakan nombornya. Teruskan sehingga “Kurang satu daripada dua ialah ….”) 
4. Edarkan Lembaran Kerja 5.1.


	Bahan bantu MENGAJAR
	
	

	Bagi sesi pengajaran & pembelajaran:
Pundi kacang
Bagi aktiviti pengukuhan:
1. Pembilang
2. Radio
3. Bola

	
	

	
	
	

	perbendaharaan kata
	
	aktiviti pengukuhan

	Kurang satu daripada

	
	1. Ubah suai langkah pengajaran menggunakan pembilang. Bimbing murid mengambil atau mengasingkan satu objek dari sekumpulan objek setiap kali guru menyebut “Kurang satu daripada (bilangan objek) ialah ...”. Kemudian minta murid menyebutkan baki yang tinggal.
2. Adakan permainan ‘Bola Beracun’. Setiap kali seorang murid tersingkir, sebutkan ayat “Kurang satu daripada (bilangan pemain yang ada) ialah ...”


	
	
	UNIT 5.2

	
	
	

	hasil pembelajaran
	
	langkah-langkah pengajaran

	Murid berupaya:
Menulis ayat matematik bagi operasi tolak
	
	1. Bentukkan kumpulan (tiga orang). Edarkan pembilang, papan tulis individu, pen marker dan garis nombor kepada setiap kumpulan. 
2. Minta beberapa murid menunjukkan operasi tolak bagi ‘10 – 4’ dengan:

· menggunakan pembilang


· melukis situasi pada papan tulis individu

· menggunakan garis nombor

3. Bimbing murid menulis ayat matematik ’10 – 4 = 6’. Terangkan maksud simbol ‘−’ dan ‘=’.

4. Ulangi langkah 2 dan 3 dengan memberikan contoh-contoh yang lain. Minta murid bergilir-gilir menggunakan bahan-bahan yang diberi.
5. Edarkan Lembaran Kerja 5.2.



	Bahan bantu MENGAJAR
	
	

	Bagi sesi pengajaran & pembelajaran:
1. Pembilang

2. Papan tulis individu

3. Pen marker
4. Garis nombor

Bagi aktiviti pengukuhan:
1. Radio
2. Kerusi
	
	

	perbendaharaan kata
	
	aktiviti pengukuhan

	Ayat matematik
	
	Adakan permainan ‘Kerusi Berirama’. Setiap kali seorang murid tersingkir, minta murid tersebut menulis ayat matematik pada papan tulis bagi situasi itu.



	
	
	UNIT 5.3

	
	
	

	HASIL PEMBELAJARAN
	
	LANGKAH-LANGKAH PENGAJARAN

	Murid berupaya:

Menyelesaikan masalah harian yang mudah
	
	1. Murid duduk secara berpasangan. Edarkan pembilang yang mencukupi dan lembaran ‘Selesaikan masalah ini!’ kepada setiap pasangan.
2. Tulis cerita atau pernyataan masalah pada papan tulis. Contohnya:
Farid ada 7 biji buah rambutan. 

Dia makan 2 biji.  

Berapa biji buah rambutan yang tinggal?
3. Bimbing murid cara menggunakan lembaran aktiviti tersebut. Mereka boleh menggunakan bahan yang sesuai untuk mencari jawapan. Bincang dan bandingkan dapatan mereka. 
4. Ulangi langkah 2 dan 3 dengan memberikan contoh-contoh yang lain. 
5. Edarkan Lembaran Kerja 5.3.

	bahan bantu MENGAJAR
	
	

	Bagi sesi pengajaran & pembelajaran:

1. Pembilang 
2. Lembaran 
‘Selesaikan masalah ini!’
(Rujuk BBM ms. 25)
Bagi aktiviti pengukuhan:

1. Pembilang 
2. Lembaran 
‘Selesaikan masalah ini!’
(Rujuk BBM ms. 25)

	
	

	PERBENDAHARAAN KATA
	
	aktiviti pengukuhan

	Ayat matematik

Pangkah

Buang

Asingkan

Keluarkan

Tolak

Cari perbezaan

Cari perbandingan

Baki

Yang tinggal


	
	1.
Ubah suai langkah-langkah pengajaran di atas dengan memberikan suatu nombor sebagai sasaran. 

2.
Minta murid untuk mereka sendiri cerita atau pernyataan masalah bagi operasi tolak untuk mendapatkan nombor sasaran sebagai jawapan. 

3.
Bimbing murid menggunakan ayat-ayat mudah, berdasarkan pengalaman mereka sendiri.



Selesaikan masalah ini! (Contoh)

Lukis bahan-bahan lain di sini.

















7 - 2 = 5

Lukis garis nombor di sini.









































Tulis ayat matematik di sini.








Farid ada 7 biji buah rambutan. Dia makan 2 biji. Berapa biji buah rambutan yang tinggal?

Lukis gambar di sini.

